
KOTA KINABALU: Kolokium
Mengantarabangsakan Rumpun Melayu, di
Universiti Malaysia Sabah (UMS) hari ini (Sabtu)
antara lain berobjektif untuk merangsang orang
Melayu berfikiran global dan menjadi pelaku utama
di arena antarabangsa.

Pengerusi penganjur kolokium itu, Datuk
Mukhriz Tun Dr Mahathir berkata, bangsa Melayu
sudah memiliki ciri yang diperlukan seperti pen-
didikan tinggi dan kemahiran dalam pelbagai bidang
namun mercka masih kurang pendedahan dan pen-
galaman.

Bangsa Melayu sepatutnya memanfaatkan kehe-
batan hubungan diplomatik dan hubungan dagang
negara ini dengan banyak negara luar untuk men-
erokai pasaran luar, katanya dalam sidang media
mengenai kolokium selama dua hari itu di sini, pada
Jumaat.

“Maklum balas yang kita terima mendapati
belum ramai kalangan rumpun Melayu yang berani
meneroka pasaran dunia... sebenarnya kita ada
kebolehan yang kita boleh pasarkan ke luar negara,”
katanya.

Beliau berkata, kolokium itu juga bertepatan den-
gan seruan Perdana Menteri, Datuk Seri Abdullah
Ahmad Badawi supaya bangsa Melayu berani hadapi
cabaran dalam dan luar negara seterusnya menggu-
nakan kemampuan teknologi mereka untuk menero-
ka pasaran antarangsa.

Mukhriz yang juga Pengerusi Biro Hubungan
Antarabangsa dan pertubuhan bukan kerajaan
(NGO) Pergerakan Pemuda Umno berkata, kira-kira
500 peserta akan menghadiri kolokium anjuran biro
itu dengan kerjasama Pemuda Umno Sabah.

Katanya, bekas Perdana Menteri, Tun Dr
Mahathir Mohamad akan menyampaikan ucaptama
pada kolokium itu.

Beliau berkata, siri kedua daripada lima siri
kolokium itu dijadual diadakan di Zon Pantai Timur
yang merangkumi negeri Kelantan, Terengganu dan
Pahang.



